
Prefaci

Lou douge de juliet de 1938 es uno dato que marco dins
|’ adraiado dis ome de bon vers uno aubo de freirejacioun idealo,
mai noun pas ilusori. Lou Presidéent A. Daladier fisant a si
coumpatrioto gque lou festgjavon au Palais d’'Orsay S pensomen de
capo dou Gouver, sertigue soun message a la Franco emai au
mounde entié, dintre dos amirabli charradisso prouvencalo

I”aurié que lis entre-tenenco sant-estelenco de Frederi Mistral
gue se poudrien aparia, per I’amplour e I’ elevacioun de la pensado
e lou gaubi de la lengo, emé |i paraulo coumtadino dou premié
menistre.

En A. Daladier dins sa vilo de Carpentrasgu’ antan fugue
capitalo, d’ ouro s’ atrine dins si devé de « conse e de grand
ciéutadin» e ié founde lou museon coumtadin. Representant de soun
pople e, leu , de la Nacioun franceso, en s aubourant i cargo tant
auto e tant grevo gque i’ escason aro, — en un tems coume gaire se
n'es vist de mai entrepachouso,— noun a quita, dins soun eme e
dins soun cor, merma soun enavans de fiéu de la Prouvenco.

Dins I’ oustau coumtadin ounte fugue abari, li grand e touti i
gent e soun fraire Gustavi, lou fournié qu’ aven couneigu, se servien
guasimen que de la lengo prouvencalo e sa jouvenco fugue bressado
per li raconte de I’ Armana Prouvencau que soun grand, lou paire
Mouriés, de Mourmeiroun, ié legissié emé delice.

Tout pariéli grand e li gent de soun cambarado de licéu e
d’'ideau en Francés Jouve, au four di Bloundin, vers Mazan,
déumaci lou levame grana dou parla coumtadin, empuravon la «



troubarié » déu majourau capentrassen qu’'es |’un di meiour
escrivan prouvencau de vuel: I'un di melour countaire de Franco
sarié mestié de prouclama.

Mai garden-se dis enveeto sermounarello ounte a perpaus dou
prouvencau dou President e dou majourau anarian parla poulitico
—dela grando que dins si maio torso ten lou salut o I’ estranglamen
de la civilisacioun — o ben de literaturo — de la soulo que comto,
ounte aurian dre de contro-ista mant un Therive.

Barren li coumentari, qu’'ai adgja pres un alongai demasia per
n’en veni a ma toco :lou pourtissoun dou recuel de pajo inedito de
Batisto Bonnet.

Mai retenen la leicoun qu’espilo dou simple eisemple de
drechuro mistralenco dou President Daladier. A coumpli ¢o gu’ avien
agu vergougno de faire touto la sequello di President e di Menistre
mi€gjournau, valent-adire qu’a parla dins uno 6ucasieun soulenno la
lengo de si paire.

« E i que I’an oublidado, sa lengo, faudra ben que la
reaprengon » a di lou premié menistre...

Osco ! per lou President Daladier !

Ades, i’a’n pau mai de dous an, cridave tamben: Osco! per lou
Sendicat ! dins lou valent journau di felibre toulounen La Targo
(febrié 1936) per co que dins sa grando revisto semaniero I’ Ecole
libératrice, lisistitutour e lis istitutrico de Franco fasien cachiero a
Batisto Bonnet. Un bon estudi de sis obro per M. J. Ballereau
definissie coume seguis:

« Il est a souhaiter qu’on réédite bientét, a bon marché
(traduction francaise seulement), « Vie d’Enfant » et le « Valet de
Ferme » afin que ces deux beaux livres prennent, dans toutes nos



bibliotheques scolaires et populaires, |a place a laquelle ils ont dioit
et qui les attend »

E respondiéu a-n’aquélis amenanco, en felibre e coume
legatari de la prouprieta de |’ obro literari dou paure Brisguimi:

« Vo, vosto desiranco es leéimo e sian pas de gousto-soulet La
tradcioun franceso Touto Souleto, se voules. per lis enfanf dou Nord
e de pertout; mai apounden netamen: au noste, dins lis escolo dou
Migjour, aquelo edicioun aura de pourta lou teste prouvencau,— lou
prouvencau es uno lengo de Franco — Avec ou sans la Traduction».

Quant de fes se n’es pas parla de |’ edicioun de « Vido
d Enfant» pér lisescolo !

L’ egregi ispeitour de I’Ensegnamen primari M. Mironneau
n’avié adouba uno, ben escoulari que I’ éditour Armand Colin
chancele mai de set an de la faire estampa per i€ renouncia, a la fin
finalo, en 1921: roumpen lou pache per ¢co que Bonnet s ero permes
de leissa tira milo essemplari dou libre, assouludamen abena, per un
libraire de Nime.

Au verai lou grand empache venié de forgo resoun: la carestié
de tout, man-d’obro, papié; lis engano per supremi lou teste
prouvencau; pa.tin, coufin.

Bonnet n’es plenamen Bonnet que dins sa lengo meiralo.
Esperaren encaro. E coume nous alassarian despera ? « faudra ben
gue la reaprengon » a di lou president Daladier. Li libre de Bonnet
saran de bonis ajudo per la veraio respelido.

Mai en esperant sarié mau-courous de decebre lis Am de la
lcngo d'O e li méstre e mestresso quc nous demandon, tre vuei,
d’inedit dc Bonnet. Es per €éli e per sis escoulan quai rapuga dins s
soubro, li pajo eici rejouncho.

CALENDAU nous dispenso de la traducioun qu’ aurié faugu



baia — e beleu souleto ! — enoo d'un libraire de Paris. E de mai
nous adus soun aflat tras que precious.

Ai chausl |i trobo de biais que li mestre e li mestresso — e fasen
largo fisango a n'aquéli que se dison pas felibre — poscon se n'en
servi dins lis escolo. |é sara facile de n"entira proufié per faculta li
leicoun de mouralo eitant que lis eisercice de gramatico e de
redacioun qu’ ajudaran dins la pratico dou francés.

La traducioun, sara éli que la faran o que la faran faire per sis
escoulan. I’aven leissa de fes lou mot d6u terraire bellogardié a
guau se poudra coumpara lou voucable puramen; prouvencau. Que
saup, s eme lou tout: teste, traducioun — (que fugue descoulan o de
mestre) e lis esplicacioun se farié pas uno reedicioun d’a-founs
escoulari d’ esti pajo inedito de Bonnet... en esperant toujour la «
Vido d'Enfant » e lou « Varlet de mas » que souvetavo lou redatour
del’ « Ecole libératrice ».

Sabe que li Mestre e li Mestresso de vuel coumprenon gu’ es
marrit de desmama lis enfant de la lengo de s réire... Qu’'assajon
d’ aguéu libret pér « la reaprene » a sis enfant, « se n'ia que |I’an
oublidado ». |I’aprendran peréu que Batisto Bonnet, aquéu pacan
d6u migour, es un flame escrivan.

Jouse Loubet.

Lafiero deBdlo-Gardo

A ma fiho Ernilio Bringer.

Es uno counfessioun que te vau faire moun enfant, aparo |’auriho e reten bén eico,
n’en vau la peno.

Aviéu gaire mai de sieis an, li vendémio s eron facho, bello e moustouso; tout lou
mounde ero countent e cadun, emé quau mai, emé quau mens d’ argent en pocho, parlavo
en brassgjant e risié de bon cor au mitan d’un chafaret infigurable de sounaio, de redoun
edeclapo .

De troupéu de fedo e de cabro, venent d’' Arle, de Beu-Cairé, de Sant-Gile, de Nime,
e de plus aut encaro, arrivavon de touti li routo pér s adurre au Prat, mounto se tenié la



fiero déu bestiau.

Moun paire, tout en mountant uno preso emé soun grand cambarado Pimpan,
afiermavo gu’' aguest an la fiero n’en vaudrié mai de céent dis annado passado, € moun
paire s enganavo pas.

En despart di troupeu d’ avé que descountuniavon pas de prendre la defilo, vesies
arriva de carretado de porc; de banastado de voulaio; d’ encoulado de miou, de chivau;
d escabot d’ase que 'me lis auriho e la couveto en I’ ér, ala voues dis ome e la petado di
fouit, en bramant, en reguinant s amassavon dins |’ espandido dou Prat.

Sus la placo de la gléiso de Sant-Jan-de-Jerusalem, coume sus aquelo di Moure, dins
de toumbareu a quiéu, vesies regagna li belli cebo de Bello-Gardo enterin que seié
descargavo de terraio de Sant-Quentin, de rest d'aiet, de paguet d' escoubo de mi, de pi,
de trenco, d’ eissado, de luchet, de palo.

Long de la grand carriero, en partent de |’ oustau de Chichiéu enjusgu’ amoundaut a
I’ oustau de Ginesto, se tenié lou fierau.

Li barraco de viro-viro, de santi-bélli; de basard, de librarié, de bijoutarie, de
crouquignolo, e que sabeiéu! I’ avié detout.

Se tenié bal enco dou Roure, de Guetoun, au café di Muso. Rambert, tout rasa de
fres, anounciavo per de grandis aficho que li plus grand cantaire prouvencau: li Jouve, li
Fraisses e li Revertegat se farien entendre dins soun grand café- cantant. E vouliés pas
gue lis estrangié venguesson! Ah! bono maire dis Ange, quand ié pense!...

De I’ Oustau-de-Terro sus la routo de Beu-Caire, enjusquo pu liuen que | "oustau de
Bibet sus lou camin d’ Arle vesies que de bras de tapo-quiéu, de carriolo e de
char-a-banc, en I’ ér. Lis estable de Moure, au Grand Souléu d' Or, regourgavon de bestio
e i’avié pas un prouprietari que noun remisesse quaugue pelot, pas un oustau que noun
esperesse a taulo de Sant-Gilen, de Besoucié, de Jounquieren, de Bouiarguié, de
Mandiuelen, de Beu-Cairen, de gent d’ Arle, de Crau, de Camargo. Te penses, ma drolo,
Se per un pai's de tres milo amo, doubla de tout aguéu mounde de vesitaire e de gent de
fiero, s aumentavo la boulegado di gést, lou brut di voues, li crid de joio, I’ entousiasme
elou bon rire di Bello-Gardié!

Al jamai vist moun pais eitant beu qu’aguéu jour. Lou souléu s aubouravo dins un
ceu talamen tranquilas, i’ avié tant pauc d’ er sus lou mounde que déu founs de I'inmense
azur de mounte si raioun prenon sourco en li sentent regoula sus ti gauto aviés toujour
envejo de levalatésto e de bada pér |i béure alaregalado.

E quanto joio aviés pas tambeén de veire passa lou gracious fihan de touti |i pais au
mié di Bello-Gardiero, touti tant poulido emé si riban flouri, si beu fanfan de péu negre
gansa sus lis auriho e sa tant mignoto capello, ounte de tems en tems|i regard groumand
de quauque calignaire anavon gandouneja dins uno blancour de dentello esbléugissento.

Que de rire e de tressourire vesies pas courre subre aquéli bouqueto facho que per
lou poutoun e d’entre li-qualo devistaves de denteto blanco coume d’ameloun pela
gu’ aurien placa dins quauque pessegre entre-dubert. Per pauc que t’ adounesses a ta
naturo, te sentiés prene, empourta, dins aquéu viroulet de vido, de lus e de coulour,
mounte viéi e jouine nadavon dins un delice de peissoun dins|’ aigo.

En meme téms que vesiés lis amourous se douna de cop d'iuel arebihado a |’ entour
di barraco dis aneloun de véire, lis enfant passavon quau emé de troumpeto, quau emé



de tambour, quau emeé de fifre, quau eme de siblet. N’i avié qu’ avien de paumo, de
poulinchinello, de carrello, de tourbit, mai ren de tout aco me fasié lego. Sa fiero n’ero
pas aguelo que desirave.

Lou matin aviéu vist ma cousino Aneto que legissié dins un libre adourna d’image, e
ben qu aro fuguesse liuen d’ elo, entendiéu encaro sa voues caressarello me dire li belli
causo qu’ aqueu libre ié countavo; e toutis aguestis image, qu’ aviéu vist a peno, voulien
pus S’ enana, S’ esvarta de ma téesto; maugrat i€éu me revenién que plus viéu dins si
coustume acoulouri de blanc, de blu, de verd, de jaune, de rouge; e déu-mai la membri
me |li remenavo, dou-mai desirave li revéire dins lou libré de la pichoto cousino qu’en
me li moustrant sabié tant ben meli faire parla.

Ansin cabussa dins lou bourroul de mi pensado, gagnére la mountado déu Fanfaroun,
beleu per me rendre encd de ma cousino, beléu per simplamen bada, coume tant d’ autris
enfant, d’uno barraco a I’ autro. Toujour es-ti, qu’en arrivant sus la placo di
Quatre-Lioun, dou coustat dis escolo di Fraire, m’ atroubeére tout-d’ un-téms davans la
barraco d’un libraire ounte s eron acampa d’ ome que me pareissien estre li mai marcant
déu pais. Lis un charravon emé lou mestre de la boutigo, lis autri chausissien o legissien
dins de gros libre que iuei revese dins moun éme, proubable d’ edicioun poupulari
d obro d' Aleissandre Dumas e d’ Eugeni Sue.

A man drecho dou caire que m’ atroubave se ié capitavo tamben d’ autri voulume, de
pichot libre que souto uno cuberto pimparrado de dessin acoulouri, retrasien forco au
librihoun de ma cousineto. Oh! coume en i regardant, dinsiéu, tout me fasié manjeto !

N’aviéu lou tremoulun enjusgu,a la racino dis ounglo ! Oh! de ma vido! Quau saup
S,ero pas aqui que moun ouncle avié croumpa |’ eisemplari qu’ a de matin la poulido
Aneto me n’en legissié ?... Curious coume ere. vesent faire lis ome que legissien
m’arrisquére an’en virali premiéfueiet...

Malavalisco! lou libre de ma cousino em’ aquest d’ eici se semblavon coume de
bessoun, coume dos gouto d’'aigo, e dou cop, pres d’ uno fernisoun estranjo, tout moun
paure de cors se dounée poul...

Me reculere uno passado de la barraco, piél, pauc-d a-cha-pauc me n’en sarrere mai.

Tel’a di, mafiho, lou libraire charravo emé lis ome; res d’ éli fasié bén atencioun a
1éu... Perqué prendriéu pas aquéu libre que me farié tant -gau ?

Ah! perqué, perqué?... N’ éro pas |’ envejo que me mancavo, mai n’ ausave pas,
coumpreniéu qu’eico N’ éro plus la maraudo i pruno, i figo, e vouliéu pas m’arrisca de
me faire acipa.

Pamens, la grando esquino d’aquéu que m’ ero contro s estéent virado de canteu
coume un grand pourtissot n’aviéu plus ren a cregne d’ éstre vist.

Uno fes... dos fes alounguere lou bras senso ausa prene... mais ala tresenco ma man
se barre sus lou libre e léste coume un cabrit m’'esquifere dins la feloupo di gent que
passavon En camin |’ esfrai, la pou me bacelavon talamen qu’ aviéu toujour laterriblo
sensacioun gqu’ uno man se pausavo sus moun espalo per m’ arresta, me carreja ala
cago-manjo. em’ aco mi detoun fernissien de plesi de sentre, de tene, de sarra dins s
paupejado, la cuberto souplo d’ aguéu moustre de libre!

S’ aviéu saupu legi, iuei emé ma resoun d’ome coumprendriéu que dins moun



larrounice, i’ aguesse agu lou desi de m’ estruire, mai pichot ase carga de bren coume ere,
couneissent soulamen pas la premiero di vint-e-cing letro de I’ alfabet, me demande
encaro senso me |’ esplica la toco que poudié guincha moun amo d’ enfant. Ero-ti tant
soulamen que per avé I'ur de regarda? Sabe que lou ples dis iuel es grand pér un ome
guand pot legi, mai pér un drole de sieis ans que dessaup tout, quante esper de bonur?
S aviéu pas trop pou de m’avanga coume un avugle, veiriéu aqui qu’ uno butado, qu’un
entre-signe de laforgo pouderouso de nosto grando aujolo, la Naturo.

Arrivére al’ oustau casimen fier de moun raubatori. Ma maire lavavo saterraio,
passere darriés elo coume uno oumbro, prenguére uno cadiero e m’anére tranquilamen
asseta dins lou recantoun que fasié la credanco a coustat de la fenestro.

Tant leu mi det febrousamen viréron li fuiet e mis iuel, glout de cerca, de veire de
coumprene se fisseron vitamen, coume d’ abrama, susli pajo d’ image.

I’ avié tout un basacle de mas. de galino, de pintardo, d auco, de cat, de chin, de biou,
de chivau, de miou, e tout aco se faciavo; de fedo bialavon, de gau se redreissant sus Sis
arpioun cantavon; de drole se carrgiavon a la barioto; de chatouneto, de manido avien
I”é de se faire |’ escolo; d autri, mountado sus un carretounet s oupilavon a voulé faire
courre un ase que voulié pas camina... Maurousamen ma cousino Aneto me mancavo
per meli faire parla, pér legi.

Ah! saupre legi! qu’ aco deu estre hon ! qu’aco 's beu!

« ...Siés ben afaira Brisquimi », me fagué moun paire, qu’ aviéu pas entendu rintra, «
de que regardes tant de béu aqui dins toun cantoun?»

|é moustrere lou libre.

«Tel’an douna?

— Nani, moun paire.

— Alor, I'as pres?

— L’ai rauba.

— Enquau ?

— Au marchand qu’ es sus la placo.

— Vene léu me faire veire mounte ».

Souspres eitant, qu’ urous de veire gue moun paire me dounavo pas quauque
moustas, es d’' un pas alegre que lou menere au rode di libre. E moun paire en me parlant
plan:

« Es aqui, moun drole que I’ as pres?

— Voui, moun paire.

— Eh ben préen n’en un autre... »

Lou prenguere,

«Pren n’en encaro un autre... »

Regardére moun paire de tant qu’ aviéu d’iue:

« Fal ¢o quetedise, vai, Siéu eici péer quicon. Quant n’as ?

— Tres!

— Alor te n’en fau prene un autre».

Déu cop ié veguére plus, n’ aviéu ma pleno man!

« Lou drole pren quatre de vosti pichot libre, fague moun paire au marchand, quant
vous deve|l’ome ?



— A cing sou peco, lou comte sara leu tira; me deves vint sou.

— Vagui voste comte ».

Ma pichoto man se venié de metre souleto dins |la de moun paire e trefoulissent,
countéent, I’amo en festo, sautant tantost sur un ped, tantost sus |’ autre tout de long dou
camin babihére de mi joio au viél Salume.

Moun paire, pausadis dins soun ideio, me respoundié ren. Mai quand fuguerian
davans ma maire que sourrisié e mi fraire que fougnavon:

« Eh ben, me fague moun paire, sies countént Brisquimi ?

— Oh! voui, moun paire!

— E n’as pas tort de I’ éstre, bouto vai, car podes creire que iuei, emé ta bello
franquesso, te n’en siés escapa d’ uno de rousto, que de ta guso de vido noun I’ auriés
oublidado ! Aro vas me faire lou plesi de baia’n libre ata sorre, ati fraire que soun pas
de bastard.... E pié que te digue: te souvendras, marrias, que Se sian paure sian ouneste!
Bregand de capoun de milo! sarapaslou di quei’ade voulur dinslafamihol

— Oh, Salumé!... cride mamaire.

— Es ansin Berteto. Es quan’d I’ aubre es pichot que fau que se redreisse ! Me
couneisses; sabes que ié vau pas pér quatre camin per dire li causo! T’ esplicaral aco...
Emé toun bon sen coumprendras alor que i’a lou fio de Diéu dins la cabesso de toun
drole ».

Moun paire s éro teisa. Un grand chut segnourejé dins I’ oustau que retrasie la pauso
besalenado d’ apres li tron e lou pericle dins lou campestre esmougu. |éu plourave,
envergougna, malurous e pentous que noun sai. E desempiéi ai coumpres.

Oh moun Paire, quau miés que vous aurié saupu dins soun cor e dins si paraulo
atrouba lou bréu de noublesso e d’ ounour que di vertu de laraco pacano endrudissié
|”amo dis enfantoun!

Dou Pont dela Roubineto en Arlo

A Meste Eisseto.

« Eh! ben, me fagué moun paire, aro que t'a fa veire la plago qu’ oucupavian touti
sus lou pont, brandes pas mai que lou dijou dins la semano ? Saique vos que dourmiguen
eici? An, vene léu, moun drole, que se fal tard ».

Co-disen, Salume, sourtigué la mostro.

« Siéisouro! esadejasieisouro ! »

Erian en retard, bén en retard, e, per tant que marchessian, jamai de la vido serian pér
vuech-ouro sus la plago dis Ome.

« Agues pas pou moun paire, poudés marcha déu pas que voudres, vous tendrai ped.

— Te sentes de me segre s alongue un pau mai li cambo?

— Poudés i 'ana sens crento, boutas, me farés pas cala!

— Ai! d’agueu Brisguimi, coume es decidal Anen, me fas plesi de t’ entendre, vese



eme gau gue seras pas un ome d’ argelo.

— Voulesdire un empaiade fres ?

— S'aco t’ agrado miés.

— Piei, au besoun, pér éstre miés a moun aise, aurai leu fade quitami soulié,

— T’ engardesses ben, que me fachariéu !

— E perque? Vau pas a ped descaus dins la semano? Se me vesias courre dins li glo
di restouble: emai i’ ague de caussido e d’auriolo, me fai rén, courre agui dedins coume
un lapin.

— Espas co quetefai estre mai resounable.

Lou dise quauco fes a ta maire; ai toujour pou gue t’ estroupies; es tant léu fa de se
planta’n agranas, quauco pouncho de fourcheto rouvihado dins lou ped! La prudenci
voudrié que gardesses tis esclop.

— Dise pas, moun paire, gue agués pas un pau resoun. Mai, anas garda d’ esclop
guand sias pér alassali caio eli perdigau? Es pas poussible ! Per bén courre, coume per
ben camina, fau avé lou péd libre. Lis esclop vou fan viralou ped, vous meton en sang li
caviho, senso coumta que de fes lis esclop se desbaton e vous n’en fan’ prene uno
€iminado!

— Vese gue couneisses ben aco...

— E cresés que li soulié vous géinon pas ? Tenes, aguéu gros cuer de couble me tén
lou péd rede coume dins un esto, mis arteu counfus s'amouchounon e mis oungo, se
noun me troumpe, devon éestre touti rouge de vergougno!

— Lis as beléu pas proun ensahina, a mens qu’ en grandissent te siegon devengu trop
just »

E moun paire, en se beissant, preisse de si det lou bout de mi soulié.

Sies un pichot badau, moun drole, aguéli soulié te van coume un pareu de gant.

— Es egau, se vous fasié pas ren, li quitariéu per li metre d’ a-chivau sus moun
espalo, estaca’meési courrejoun.

— Faguesses pas aco noun-de-noun-de-milo! Sounjo gu’ anan véire toun grand, ta
grand, tis ouncle, ti tanto, ti cousin, ti cousino, e, qu abiha de nou, coume siés, deves
garda... Teneti ped dinsti soulié... em’aco pas mai! »

Tout en parlant, debanavian pas mau de camin. Avian: adeja semena darries nautri |i
Cabano de Cachat, lou mas d’ Asport, La Rocho, La Tourreto, lou mas de Tardieu, emai
lou Mas-Blanc; anavian aganta lou mas de I’ Aubo, quouro moun paire me fai:

«L’ondirié, Brisquimi, que rebales|i ped ? Siés beleu las ?

— Quau, iéu las ? Ahl pas mai! Se véi que me couneisses pas!... Vous anariéu ansin,
d’ aguéu pas, enjusgu’ au bout dou mounde'!

— Oh! sabe proun qu’ as bono cambo ! Mai enfin dequé diriés s en arrivanta Fourco,
au pai's di manjo cacalausoun, toun paire te pagavo un bon cafetoun?

— Diriéu moun paire que sabes tout faire coumo Diéu coumando!

— Ai d’'aguéu boustre, coume vous lis a Eh! ben ! ve, se meste Gachoun a pas fa
lou peresous, veiras se toun paire saup téne sa paraul o ».

Meste Gachoun fugue leva, beguerian lou café, e tant fa tant ba, faguerian mai tirala
maio!



Arriverian au pont de Fourco em ’un tems clar, plen de souleu, davans un Rose que
sens erso davalavo ala mar, lusent coume un mirau, e me veses tout brandussa de
SouUSpPresso, N’ ausant pas casi, metre un ped davans |’ autre, per travessalou pont !

O pais de meraviho! Terro d’escandihado d’ astre esbléugissent! Countrado touto
trefoulissento d’azur, d’amour, de pouésio! Avias dounc, pér me sourrire antau, quicon
de plus grand, de mai beu que moun risent bello-Gardo, emeé sa tourre, emé soun gres,
eme sa vigno pér coucardo?

Moun paire, en fasent faire lou vai-e-vén a soun bras, m’esplicavo ¢o quéro
I’ Isclo-di-Sable, qu’ en despartejant lou flume en dous bras fourmavo la grando Isclo de
la Camargo, que lou Pichot e lou Grand Rose encenturavon coume de pou que
S escapesse dins sa sauvajo e majestuouso beutal

E iéu, d entremens que Salume parlavo, empourta sus lis alo de moun pantai, pér
lans m’ enfounsave e fasiéu dins moun amo qu’ uno deliciouso rambaiado de tout ¢co que
vesiéu, de tout co qu’ entendiéu. Moun Diéu qu’ eron grand lis ome. Quante espetacle de
trava me representavo pas |’ espandido d’aguéu pont!... Coume avien pouscu faire per
n'en basti li pilo dinslou courrent de tant d’aigo! Coume diaussi avien pouscu s adouba
per lou jita, lou suspéndre emétant d’ art dins touto sa loungour ?

Ansin espanta, barbelant, m’ ére aplanta, m’ estasiave. Moun paire me sounavo. Li
campano clafissien |’aire d’armounio. Arle éro aqui que se dreissavo emé s domo e S
clouchié. Ié teniéu plus, moun cor sautavo, e tremoulant, desparaula, faguere qu’ uno
acoussado vers moun paire, e coume un enfant qu’a pou, en regardant de tout caire,
i’ arrapere la man.

L ou poueto Boulard

Tau que li vié troubaire, Boulard anavo de vilo en vilo, de pais en pai's, em’ aco daul!
M ounta sus un carretoun, tirassa per uno vieio ganchello, s arrestavo sus i placo publico
e vague de canta si cansoun, e zou ! de dire si vers! Quau couneissié pas Boulard?
«Boulard vai veni... Boulard es eici... Boulard es vengu », disien i cieutadin coume li
vilagés: « D’aquéu couquin: que nous a farire! Nous sian espouti de 1’ entendre! Quete
bougre! Coume ala clau sus téuti ! Ounte diausse vai li querre ! Couneisses sa fougasso
d'un Réi ?i’ade que se crebalou ventre! E s Cousso de biou? e la malautié de lavigno
e l’inoundacioun e li vendumi ?... »

«Ai d'aguéu Boulard, fasien li viei, coume vous fai de poulidi causo !»

E li jouine, lablodo sus |’ espalo e lou capéu sus I’ auriho, lou vespre au calabrun
S enanavon per carriero en cantant li cansoun poupulari dou celébre Boulard que mounta
Sus un carretounet tirassa per uno ganchello fasié mai parla d’ éu que I’emperaire
Napouleoun 111,

Aviéu beleu des an quand un dimenche moun paire me dis. « Pichot, vene emé iéu,
vau me faire barbeja, te farai coupali péu...»

|é dounere la man e davalerian dou Casteu. Quand fuguerian davans la gleiso de



Sant-Jan-de-Jerusalem, té, me dis moun paire, i,a ben de gent d’acampa sus la placo di
Quatre-Lioun, jougariéu quicon de bon que Boulard es aqui.

— Quau es aco Boulard, paire?

— Boulard? Me demandes quau es Boulard? Mai Boulard es lou pu grand pouéto
déu mounde'!

— Cresiéu gu’ ero Vitour Hugo ?

— Vitour Hugo ? De viedase, barjamau!

— Pamens i car fraire nous dison que...

— Tedison, te dison... taiso-te, vai, que sabes pas ¢o que dises tu meme, pichot
badau que siés. Te lou vau faire veire, iéu, Boulard; I’ escoutaras un pau e me diras apres
S aco’ s pas un grand ome ».

Nous sarrerian de la moulounado dis escoutaire. Un ome a caro boudiflaudo éro agui
gue despassavo lis autri de tout lou cors e se n’en dounavo! E badavo en cantant sus un
er nouveu li vers que seguisson:

Veici la sesoun de |’ autouno,

\eici la sesoun déu rasin.

Fau coumenca se metre en trin

A prepara nosti besougno:

Fau boni bouto au nouveu vin,

Fau pas qu’ aco fague vergougno,
Fau acampa canello e caneloun
Per metre au vin guand fai besoun.

« Bravot ! bravot! cridavo tout lou mounde, acd’s ben aco ! Vivo Boulard! Vivo lou
grand pouéto poupulari ! »

Em,aco li capeu, li casgueto e li moucadou se brandouiavon que béen talamen en I’ er.
Quand la cansoun fugué finido de canta, tout lou mounde s entaché de la croumpa. E
piéi:

Lis Areno, li biou Boulard nous fau dire li biou! Voulen li biou, li biou! tout agquéeu
mounde cridavo.

E Boulard, apres avedre pres uno autro pougnado de papié s escambarlé sus la faudo
de soun carretoun, agache si amiraire e piéi coume quaucun gu’ es soulide de soun efét,
dins un gest supérbe, pitre en avans, testo cabrado, tignasso en |’ er, a plen de garganto
declame:

Ai long-téms desira veire dis Espagnou,
Coume dins s paisfasien courreli biou
Aviéu meme pensa d ana faire un vouiage
Per juja de misiue lis animau sauvage,

Mai ai pa’ gu besoun de prene tant de peno,
DinsNimelisai vist a moun aise, is Areno...

Ansin Boulard dins uno lengo couladisso coume |’ aigo de nosti font, senso



ferluquejado de mot, sénso boudenflige de fraso, escoulavo sa bugado pouetico en plen
aireis applaudimen dou pople.

Vuei, quand me retrase Boulard, m’ apareis toujour coume un flame artisto. Me
semblo qu’ aguel ome s empegavo eme sa paraulo. Avié lou brut lou degarage, la voues,
la passioun que falié per lis entousiaste; avié li lagremo caudo, lis enfioucamen viéu, lis
estrambeu, li tron, lis uiau que se fan escouta, e lis estansiur e i farot, i despichous, li
marmoutejaire, li sauto-gandolo e tout aquéli cago-sourrire d’ aro, espanta, trespourta pér
uno talo dicho metien un pount a si barjo, croumpavon li vers, li cansoun de Boulard, e
S enanavon a sis oustau en cantant per carriero lou pople e salengo.

Ah! n"en vendegue d’ eisemplari e d eisemplari de vers e de cansoun! Quete rastelage
de dous sou deugue faire, aquéu jour, Boulard !

Moun paire avié fa coume li cambarado. « Te, pichot mes aco dins ta pocho, quand
seren al’oustau me lou legiras ».

Recatave la cansoun quand moun paire en m’espinchant: « Eh bén, 1'as vit Boulard,
e coume |’ atrobes?

— Ni grand, ni pichot; S ero pas mounta sus de crosso sarie pas tant grand que vous.

— Vos dire qu’es sus soun carretoun, mai aco vou pas dire tavello, tavelas! Boulard
es un grand ome, un ome d’ esprit, un grand poueto.... N’en saup mai que lou noutari e
gue lou capelan que pamens soun pas de durbé. Quand lou capelan prejico, prejico en
frances e quant n’ia que I’ escouton senso lou gaire comprene; mai tant leu que Boulard
arrivo, lou veses, tout lou mounde es aqui pér |’ escouta coume se deu, e, N’ agues pas de
lagui, vai, s en perd pas uno de si paraulo.

Ah! boustrel... As vist aco, que? As vist coume touti li gént |’ aplaudisson ? Eh ben,
moun drole, aco te provo coume dous e dous fan quatre qu’es un grand ome, un ome
déuu fio de Diéu, pér que saup se faire coumprene dou pople, meme de iéu que sabe pas
legi ».

Sus aco moun paire mounté uno preso. Quand fuguerian al’ oustau.

« Escouto Berteto », vén moun paire a ma maire, « vas badati quatre sou ! » Piéi en
S adreissant aiéu: « An, dau! Brisguimi legis nous la cansoun dou poueto Boulard.

E coume tastejave.

« De gue tastgjes tant aqui ?

— Pode paslegi.

— Bastard de mounde ! Coume vas al’ escolo di fraire dempiéi siéis semano e sabes
pas legi? Aquelo empego! Jamai de ma vido de mi jour, causo pariero!... Presempl el
Presemple.... sel’ anarias pas dire a Roumo!

— Anen Salume, fagué ma maire, te boutes pas en coulero coume aco...

S aquéu drole saup pas legi ¢o quei’ as acheta?

— Emai tu, siescoume éu... legispasdinssi libre ?

— Mi libre soun en frances... Aco 's de patoues e i’ entende ren...

— Ah! I’entendes ren!... Eh bén, patoues o noun patoues vole que lou legiques... e
lou legiras miliard de sort, 0 se noun coume ai cing det ala man garcaras jamal plus li
ped dinslis escolo di fraire... M’ entendes rascas ?

Vole que saches legi lalengo que parlan, lalengo que ta maire canto e que touti
coumprenen. Boulard, qu’ es un grand ome, parlo coume nautri e dou moumen qu’ aquel



ome escriéu coume parlan, vole que tu, mardiéu, legigues coume se charro!... Em ’aco
pas mai!... Pichot, a de véspre e que la saches pas la cansoun, veiras! »

Lou vespre, apres soupa, cantére la cansoun de Boulard e moun paure paire, que
bavavo de plesi de m’ enténdre, m’ embrasse sus li gauto e me douné dous sou pér la
Pago.

Pecaire! i’al jamal di que |’ aviéu apresso dins lou de-jour, eme lis autri drolo, en
anant pesca de 10co ala Resclauso!

Sant-Miqueu

Sant Migueu es uno bono epoco: |i daiage an rapourta; li sego, li cauco soun estado
bono; li travai d’en palun basso, favourable e li vendumio, moustejarello. Emé li rapugo,
li nose, lis avelano e lis amelo se soun amoulounado dins lou bas de |a credanco; |i jauni
coudoun embaumon lou linge dou cabinet; |i figo seco, esbouientado dins d’aigo
encassounado, s enfarinon e s encabasson souto |’ Gudourous perfum di fiéio de lausié;
I"’a quauqui sestié dins lou celié; I'iver poudra veni, li nhouveu marida se descrestianaran
pas péer la vidasso!

Ah! lou téms, lou béu tems de Sant-Miquéeu! |’ urous tems ounte, coume lou dis un
moutet dou pais: « li figo soun per lisauceu e lis eigas pér lis ome », pou veni: lis amant
iéfaran fésto; si cor coume la midugrano s esbadaflaran de baudour a soun arrivado.

Qu’enchaut qu’alouro li fieio dis aubre e li pampage di vigno se destacon e
fouletounon en brounsinant emé lou vent que lis emporto.

Veici lis estourneu que randoulon a grand cop d’alo per lou vignarés; lis oulivo
s’ enmouriscaudon d’ uno poulido peu fino, soun pleno, ben fresco: i moulin viraran;
I”0li rous rgjara dins li gerlo e pu tard, au tems di poudo, alor que li vent d’iver siblaran
entre lis asclo di porto, la douco reflamour dis oungoun flambant sus lou bos en braso
respoundra a si boufado frejo, enterin que li voues di grand e di paire s enaussaran au
mié de |’ alegresso dou jouine menage.

L’ aguieloun poudra desvirali cop d' alo dis agraio e di russi; larispo poudradins lis
li bos levalou mourfiéu de si lamo; lou veént-terrau poudra gibla la como di pin, escouba
li rancaredo e degrunali galo negro di lausi€; I’ oustalado se tendra au caud dou cor, sout
lou manteu de la chamineio; se trufaran de la senénpio, car I’iver que deslamo lou
maubre es despoudera contro |’ amour.

Fai fre ? Li veiado soun longo? Es de nouveéu plesi, de nouvelli festo que
s alestisson au fougau. La sartan castagniero se despenjo, lou grand tres-ped encambo
lou fio e leu-leu li castagno dou Lu, li Doufinenco e li Cevenolo, marcado d'un tai ala
péu toumbon dins la padello, s’ arroson de dos o tres boucado de vin pur; lou fio, li
caufo, lou fio li lipo, li vagui que tubon. Auses-pas un mingre petesage? es li pelofo di
castagno gque sauton en s escarcaiant.

Oh! la bono éudour que s espand pér |’ oustau e coumo I'iue se calo davans li veno
roustido que lusisson coume de liéu d’ or sus la neu.



A soun aspet, tout lou mounde a I’aigo a la bouco: «Estoufas-lis un pau souto uno
saco», crido I’un di reire; «adusés la boutiho de vin blanc» apoundra lou paire. Lis
enfant fernisson, sauton de joio al’ entour de lamaire.

Enterin li got se pauson en placgo e touto I’ oustalado, en escoutant li reire parlade s
regale, frison dins si man la goustouso castagno e chourlon lou vin daura a grando
lampado.

Que n’ai agu fa d’aquélis afachado en famiho e coume alor, pichot drole,
m’ endourmiéu sus li ginoul de ma maire, bressa coume I’ ére per li charradisso e li bon
rire de mi gent!

L’ivéer es uno sesoun eitant tablarello que la dou printemps. La sabo, li gréu, i flour
gue fan lou coungoust de nosto amo soun pas li souli causo que la memori se plague a
encasta. Li trachelamen, |i cop d’auro que revoulunon dins li carriero, li candeleto de
glaco que luson au panle souleu, la neu qu’ enflassado la terro soun eitant de sensacioun ,
eitant de remembre au mié di-quau noste cor se retrempe embe joio.

En despart li vesprado ounte la castagno se pelo, i’ali veiado ounte li divertissenco
déu jo fan lou chale de béllis ouro. Entre parent, entre vesin, entre coumpan, travaiadou
e prouprietari, pendent de semano de tems, a tour de role, chasco oustalado recaup lis
autro. Fau entendre li « bon véspre a la coumpagno » gque se dounon en rintrant. Li man
se sarron, li «coume vai lou biais» escapon de téuti li labro. Parlon di travai de la
journado, de lafre que fai, dou tems que poudra faire deman e dins tout aquéu chamatan
de paraulo, lou cachimbau s atubo e li tabacaire niflon dins s moucadou péer adraia lou
mountamen d’ uno cinso chanudo.

D’ entremens que lis ome van s asséire a lataulo pér ié batre li carto alatremoulanto
clarta d’uno candélo, li femo apres avé falou garnimen de si banqueto, sout lafeblo
lusour dou caleu, s agroupelon embé la santo marmaiado dis enfant a |’ entour dou grand
fougau.

D’aqui, lis atous toumbon; d'eilai [i maio, li sarcido se fan. Quand lis un discuton lou
cop de carto, lis autro countunion lou raconte d’uno istori per li pichot. L’interést es de
touti li partido: paire, maire, enfant, n’en prenon touti soun abounde.

Ansin lou ples s estalouiro e grandis de tout caire. Lou sOu que se jogo per partideto,
dins |’ estiganco d’' uno riboto, vai creisse lou moulounet dins lou cacho-maio,li maio
soun facho, li sarcido acabado; I'istori de ma-grand-la-borgno finis e lis enfant n’ aguent
plus rén a segre d’ éime souto la grosso voues di paire, que mandon mai d’ atous ala
boutiho gu’au jo, se laisson doucamen aganta péer lou Pichot-Ome gqu’ en i€ fasent plega
latesto sus si brassoun, li tintourlejo e lis endor coume de benurous sus li geinoun de si
maire.

Ansin s escoulo lou tems d' uno mesado. Pié lou cacho-maio s esclapo e la riboto
tant bén jougado s’ alestis péer un beu dimenche. Ah! gus de gus queto impacienci! Li
darrié rebat dou souléu se soun pas avanci qu’ adgja, de liuen en liuen, dinsli carriero se
vel passa d’ome apreissa. An cadun uno tiero de pan souto lou bras em’ uno boutihasso
de bon vin alaman e, ravi, lou nasen |’ er, emé de labro que parlon soulo:

« Adiéu, adiéu », se dison, <« a niue fasen petala dindo!

— E vautri manjas lou |ebrau?

— Em’un agnéu de la, moun ome.



— Anen, bono dent e... veire goai!...

— Cant de bouscarlo en téuti! »

Coume es dins lajoio qu’ aquelo festo s es ourganisado, an tout carcula, tout previst:
lou tems sera dre, fara béu, lou sou resounara souto |i ped, lou souléu di lapin dounara
sus tout lou vilage e se vers |i sieis ouro dou vespre trevas per carriero, dins quete
quartié que siegue, de la Posto au Casteu, dou mas de Courot a la placo de Mourre,
coume dins tout lou Prat, fasés pas cent pas senso entendre li crid, li voues, li rire, lou
brut di boutiho que se destapon e di got que se tuston.

Piéi i cansoun fuson. Piéi s ausis un rau de tambour, un son de fifre un ér de
viouloun.

A n'aquelo rampelado lis oustau se vujon, li taulgjaire se prenon la man e ben-leu,
d amount e d’ avaus, de drecho e de gaucho tout aquéu mounde se desplego, sauto e cour
d’ uno carriero al’autro dins la clarta de la luno. Sout li cop de bagueto e li cop d arquet
li farandoul o se croson, s arrapon, s entourtihon e se destrenon dins li cansoun, |i cacalas
e lis poutoun bén avans dins laniue...

Empressioun dela guerro de 1870-71

TROSDOU PREMIE CHAPITRE: AU MASDE CLAUS

... Quand emé Ratier envesserian lou viage de garbo, ren que d ave parla d’ aco (1)
me sentiéu lou fio dins lou sang e lou cat-de-Diéu dins lou ventre. A soun tremount lou
souleu, coume feroun de ¢o que se passavo, S éro viéuta dins un nivo de sang. Venian de
nous metre ataulo quand un’ roulamen de carriolo se fagué ' nténdre dins la court.

— « Es Besset, cridé Frustiero... Voste paire mis enfant, qu’ arrivo de Nime ! »

E tant-leu touti |i travaiaire nous acousserian a |’ endavans dou mestre. A nosti
guestioun precipitado, lou brave pelot, coume quaucun qu’es escabassa d’un evenimen
countrari a soun raive, levé peniblamen lou bras e d’ uno voues massacrado, digué.

« Mi béus enfant, la guerro es declarado!

— Ahloutraite! m’'escridere.

— Vos parlade |’ emperaire ?

— DoOu gusas gqu’ apres avudre proumes la pas au pople, ié boumis, coume un pataras
gu'es, la guerro a la faci... Ah lou moustre!l... Emé s belli proumesso nous a mes dins
uno bugado que pér la blanqueja nous coustara mai que la péeu e lisos ! Que de lagremo
van pas toumba! E que de sang vai pas regoula sus la terro Per lafauto d’ aguel escapade
gaéro!

E de que dison d'aco li gent de Nime, Besset?

— Li « Nimoues dison tout ¢o que se pou imagina, soun coume nautri, podon pas se



resoudre de se véire eitant ben embel ousa per aquéu marrit coulas...

Ren que deié pensali bras vous n’en toumbon...

Nime es tout sounleva, li gent soun desourienta, savon plus ounte van; la Bourso, li
banco soun barrado, lis afaire arresta, lou coumerci mort, e chascun se demando ¢o
gu’ anan deveni.

Ah! Savias vist aco quand s es couneigu la nouvello, quante bourlice! quante trin!
Mis ami de Diéu, poudrésjamai vousn’en faire uno idéo...

« En arrivant davans I’estatuo d° « Antounin » un MOUSSU que Counéisse pas, mal
gue parlavo coume un libre, nous a fa tout fio tout belugo un discours mounte lou
canoun charpavo dintre li cranihamen di balo de nosti chassepot: Lis armado alemando
dessouto nosti foutrau plugavan davans nautri, coume de terrado d’ espigo souto li
rouncado d’ uno chavano de grelo. S’ agissié péer aco de pas perdre |la tremountano de
visto, de pas avedre pou, d’ estre ardit, courgjous; arma coume lis erian, avian gqu’a nous
auboura, nous sentre li couide: e bén visal’ enemi, lavitori ero nostro.

Tamben, quand lis ai leissa, touti aquélis ome parlavon que de tout quita, de s engaja,
d ana se batre.

— E tus, emé toun bon sen, aprouves aquélis orne, Besset?

— Selis aprouve? respoundegue lou mestre, ben mai qu’ aco Frustiero, lisamire!

— léu te dise Besset gu’ aquéli gént soun simple'!

S avien tant siegue pau de sa resoun parlarien pas de quita paire e maire, fraire e
sorre, per s ana batre emé de gent que i’an ren fa.

— Mestresso, fagué lou viei Roubin, desoublidas que la Franco es en dangié e que
per |’ aparadinslou malan quei’ arrivo a besoun déu cor e di bras de sis enfant.

— Qu’aguéu que I’a messo aqui mount’ es |’ aparo. Oh! de mavido!

— Femo, digue lou meéstre, ti resoun mancon pas de lougico, mai es pas per se fel
gu’ aven un flascou péer emperaire, que de milioun de francés devon passa pér de rascas
en faci di nacioun; La guerro es declarado, lou devé coumando de parti, partiren touti;
noun, noun, restaren pas souto |’ escorno d’'un alant estafié; e s'aven pas proun de nosti
fusiéu i’ anaren a cop de fourco, a cop de daio, a cop de barro! »

E Frustiero en levant li bras, amaliciado: « Aco 's aco! Dau! Dau! Partes vite,
entanchas-vous, entanchas-vous, courrisses, anas prene lou trin déu malur! Eici lis airo
soun pas finido... Mai es-ti besoun de se lagna? de se metre en peno de saupre quau
acampara la grano de laluserno? quau vendumiara? quau charruiara, quau semanara?
quau pagara larendo dou mas ?... Puléu que de s endreva de ¢o que devendran li grand,
li femo, lis enfant, vau ben mies ana se batre!... Estant beu de mouri pér |a patrio!

— T’ agradarié beleu mai que lis Alemand venguesson eici, prene tout co qu’ as e
rauba souto tisiue jusqu’ al’ ounour de ti fiho;

— E degué me parlas aqui dis alemand, moun ome, lis alemand soun coume nautri,
demandon qu’ a demoura tranquile dins sis oustau. Es a vautri, francés, de pas voul é
gu’ aquelo guerro se fague. Un ome soulet, fuguésse-ti lou plus grand di réi, lou plus fier



dis emperaire, deu pas avé lou dre d’ entrina tout un pople dins i trebouleri, lou massacre
e lamaluranco... Voulés parti, vous engaja, gagna bataio e sauvala patrio ?

Partés vite mountas a Paris, agantas lou Corse ; penjas- lou, clavelas-lou sus la porto
de soun palais, coume se fai d’uno machoto sus lou pourtau d' un estable... »

A-n-aguéu moumen li chin déu mas japeron, un ome apareigue

— « Diéu vous lou doune bon, en touti ! Fugues lou ben- vengu, meste Salume ».

Es tout sourrisent que m’ acoussére a |’ en-davans de moun paire. Lou paure ome tout
boulega de I’ evenimen me tengué sarra dins si bras, piéi d’uno voues crebado que
cercavo de rendre resouludo

« Sounisses lis afaire que se passon, moun drole?,..

— Sen’en parlavo, quand sias intra.

— Alor... ten’en dise pas mai; veici tafiéio de routo. Aprés deman te fau estre rendu
dins tout regimen a Marsiho...

— S'aco’s pas un' o0 abouminacioun! clamé la mestresso, vaqui que 'meé si man
lavado nous venon prene Brisquimi; auren pas de carretié, e vous, meste Salume pus
voste garcoun péer vous faire oublidali 1assige de voste age.

— Save, Frustiero, qu’es la plus grando counsoulacioun de mavido que s envai emé
Brisguimi, mai dou moumen que lou sort n’en decido ansin, siéu pus lou méstre; moun
meiour es de me resigna.

— Lou sort que vous arrivo, es pas Diéu que lou mando, es aquéu renegat de
Napouleoun 111 que vous lou rend tau que-z- es, e trove gu’ en vous leissant prene voste
enfant, per aguéu moustre, fasés un trop grand sacrifice, Salume.

— Escouto Frustiero... quand passes davans la crous d' un camin, se te signes, es-i la
peiro o lou ferre que saludes ~ Lou crese pas; ta pensado seguramen s aubouro plus ai.
Eh ben, co que tu fas pér la crous, iéu lou fau pér aquel emperaire de malur. Car én
dessus i’ ala Frangco menacado, i'a lou pais, i’a la famiho que vivon plus que dins li
transi, eiéu dise amoun drole:

Brisquimi, |’ ouro dis abandoun es arrivado; siés jouine e fort. As de bon bras,
provo-nous qu’ as teta de bon la; que siés ni court ni coustié.. Vai-te batre; mostro-te
digne de noste amour, saren fier de tavalenci... An zou, moun drole, disvite au revéeire a
ti mestre, a ti bons ami dou campestre... em’aco vene, partiguen leu. que ti fraire e ti
cambarado t’ espéeron alafarandoulo... »

Nous embrasserian touti. E Frustiero emeé sis enfant, Besset emé lisomed'iero, li rafi
emé li pastre en nous envirounant, en’ parlant counquisto e vitori , nous acoumpagneron
enjusqu’ au bout de I’andano di platano, d’ ounte, souto li branco ramudo, verslis estello,
nostis adiéu, plen d’ esper de retour, s envouleron.

(1) Di brut alarmant que treboulavon |i gent de mas e fasien prevéire la
moubilisacioun.



Art

Al de noto, es verai, mai emeé touti mi noto ounte anariéu pica, se la Naturo m’'avié
pas douna I’ engeni de trama moun recit dins louquau mi noto devon veni s enfiela d’ éli
memo coumo de perlo. Dise coume de perlo e lou mantene. Uno fraso es ni mai ni mens
qu’un coulié mounte li mot coumo li perlo fau que siegon de la memo grandour, de la
memo beuta, de la memo valour; se I’un d éi es plus grand o plus gros o plus pichat,
adiéu de tafraso! Que lou vogues 0 houn seratouto de guingoi. E s alor as pas lou goust
de cerca, lou cop d'iue de veire e I’auriho d’ entendre d' ounte ven la cacafoni, gar¢co uno
bello crous d’ encro sus ta fraso o val te faire pescaire d’ anchoio emé |li Martegau suslis
estang.

Mai vai, agues pas pou ! quand I’ideio es bono, bello e ben assetado dins noste
esperit; quand di peds alatesto nosti nér s esbrandon souto lou pountoun de la pensado
gu’ embraso noste cor, li mot dins nosti fraso, coumo li perlo souto lisiue d un
Boucheron (1) landon agradivamen se placa souto lou bé de nosto ploumo, e sel’un
d éli d' asard gambardejo quand lou vesen pas, lou senten leu. Es a nautri aor, de faire
coume li jouielié dou Palais-Reiau, de revirali mot coumo reviron li perlo e n’amagestra
lindament e soulidament |i beluganco, d’aqui qu’ atrouhen lou sen dins la resoun e
|”armounio dins lamusico de lafraso.

Tablelet
RETOUR AU PAISNATAU

De que sian, moun Diéu, per ana coume anan d’ uno pensado al’ autro, nous enfounsa
dins aguel o vido escoulado que poudren jamai plus reviéure que de souveni?...

Ai davalalou camin déu Clot-di-Bard e coume m’ arrivo

pertout mounte passe dins moun pais, me siéu vist pichounet me tenént arrapa i
coutihoun de ma pauro maire. Lou gquartié déu mas de Rispo emé tout soun traves planta
de vigno, sis ouliveto, sis amelié, si sourbi€, si figuiero e st midugranié, iuei, coume i’a
quaranto an, a ma visto, coume dins mi souveni, s’ es dreissa tout béu, tout fiér, tout
sourrisent de verduro, tout placa d’ oumbro e de souleu.

E moun cor aferni de bonur car ai vist eitant-leu dins moun amo briha lou regard de
la pauro Berteto, e, souto lou fais de bos qu’ alor pourtavo sus satesto, sa paraulo es
arrivado dougo a moun auriho, e I’ esclat de sa voues tendro a ressouna dins tout moun
iéu.

Alor, ai clina matesto vers lou sou. Dins lou brut que mi péd menavon en
s enfounsant dins li caidet de la davalado ai remounta lou courrent dis annado e segui
dins ma pensado I’ oumbro dou fais de bos, que lou souléu estiravo sus nosto oumbro,



coume un inmense capeu de capelan qu’ esquihavo en dansant sus la rbLo ensouleiado.

(1) Noum d’un ¢elébre bijoutié déu Palais-Reiau.

Siéu ana dins li champ, tout soulet, me siéu adraia déu coustat d’en Costo Roujo; ali
vesita lou Trepo-Loup, travessa li vigno déu mas de Soulié, sauta la Resclauso, mounta
vers lou Balandran e vengu per la crous de I’ Escumaire.

Oh! coume dins aquel o escourregudo me siéu retrempa lou cor de ma vido passado !
Que fai bon, uno fes ome, reveni se passga sus la terro ounte s enfanteron nésti premié
raive!

Perfes cresiéu entendre de resson de voues, de resson de rire, de resson de cant,
s’auboura de moun entour. Mau-grat iéu de fes m’ arrestave, permenave mis iue sus
|” encountrado e, segound lou claus d’ éulivié o segound lou claus de vigno que se
presentavon a mavisto, emé li reissado de souléu que toumbavon, dins lou canta dis
auceu, au voun-voun dis abiho, entre-vesieu dins lou grand lume dou jour de colo de
poudaire, de labouraire, de descaussaire, d’ 6ulivarello, de ligarello de gabeu, de
derrabaire d erbo.

Lis oumbro dis amelié que bourdavon tau camin, me ramentavon’ qu’aviéu mauja
"qui en chourmo galoio de vendumiaire: me souveniéu qu’ avieu dourmi souto agquelo
figuiero, manja darriés aguelo calo, leva de nis dins aquélis aubre, parla d’amour long
d’ aguel o barragno e sibla de cansoun en seguent moun araire dins aquelo terro. E chasco
fes que mis iue sesissien |I’emplour dou terraire que fugissié vers lis ourizount nega de
clarta fernissénto moun cor boundissié de quauco nouvello joio, e me sentiéu coume
empourta dins la lumiero puro ounte tremoulavon li blancour di meraio dis oustau de
Bello-Gardo.

MESDE MAI @

Lou vent garbin dous e fin, de matin permeno emé delice soun alo sus lou fres
margai; li broundo dis aubre s aufon e fringon en milo murmur; lou ceu es cande e la
terrido e la calandro soun galoio; dins lis aubrespin e lis arounze en flour bandisson a
plen de gargato |i noto de sa passioun d’amour. Aro, es per milo que li cansoun
S aubouron a moun entour : li canié, li lausié déu jardin retrason a d’ ourgueno; tout ris,
tout babiho, tout paupito. S ausis pas uno voues umano; |’ aire es treboula que de
virouioun d'alo e de brounzinadis d’ abiho e li perfum di jouini roso que s abandounon |
caresso dou souleu matini€, s'embevon dins moun cor badiéu.

Encens de paradis, desparaulablo adouracioun, toujour renascudo de moun jouvent:
O divin mes de mai!



MARRIT PASSAGE

Apres uno journado de benuranco, uno niuechado esventrado de trigos. Tout vai
ansin dins la vido. Li nivo s abrivon se coursgant abrama d espaci souto la capo déu
fiermamen e n’en cuerbon I’ esbrihaudant esclat que ié fouguejavo. L’ aurasso negro dis
ouragan se rounso di prefoundi valounado déu ceu pér veni mascarala surfaci d’ uno mar
en calamo que desbardanado, bat, entahino, panlévo d’ ersado escumenjanto, d’ oundado
folo que s'embancadon, lis uno sus lis autro, emé d’ ourlado, de siblando espaventablo
gu’en treboulant |i ceu bourdouiron la gravo, espoutisson li ro, gansouion, chaplon,
brison bastimen, velo e barco engloutissent ome, femo, enfant.

E toujour, e de longo van e venon, davans, darrié en s encavaucant en sautant lou
mourre escupagna, dins un sagan d’infér, boumisson d’ oumbro blanco, racon d’ oumbro
negro, de cadabre, d’ esclapo de touto meno. E tout aco balanco e tout a co danso dins si
bavariho regi scl an to, di n sl i rastagagno plourinouso, au mitan di rangoulamen’
d’ aguéli que vivon encaro a noun-plus de si lucho.

Pié |’aurasso negro molo; li toumple amar s apasimon. Lis ersado calon se retiron
plagnento, sousclarello, en mignoutejant si boumido, en lipant si racado, coume se
voulieniétraite un a diéu-sias. Alor s estiron, s esferlon, courron en frounze, jogon,
rison e van en serpatejant traire un orle de dentello e de grumo que s embéu dins |’ areno
déu ribeires assiausa. Lou ceu se destaragno, lou souleu dardaio, la calamo repren e lis
aureto fouligaudo revenon mai-que-mai gouguido e mai-que-mai calignarello

Gent e béstio e planto e,flour, parpaioun e mouissalo, tard o, Iéu devon éstre li
jouguet d’ aquéli tempestarié que la naturo escound sus nosto tésto coume pér nous
moustra ¢o que d’ elo a nautri i’a de leu e de fege, de meu e de feu, de pichot e de grand.
L’ encrousihado di forco escuro, benastrado o terriblo que reglo tout dins un misteéri
subre-pouderous, ineisourable e lou caleiounet de I’inteligenci de la counscienci de
I”’ome, minable e pamens lusént — trantaigjant dins |’ eterno devinaio... Vagqui bén-la
vido.

(1) Veire n® 46 dins lou Saquct dou Gnarro, Edicioun dou Porto-Aigo, dos pajo

inedito sus lou meme sujet, Bonnet adouravo lou mes de mai.

Un di darriétrosescri per Bonnet

L'ENCANT

D’amount e d’ avau, es de journadié, de journadiero, d’ ome, de femo, de jouvent, de
jouvento que d’'uno bando a |’ autro se sonon, s acampon e davalon en risent, en cantant
di claus di vigno vers li meraio blanco dou vilage, qu’es eilai acouida au penjant de la
costo en faci la Crau e la Camargo, davans la trefoulissento e bello terro d’ Argenco.



Emeé la despareigudo déu souleu, en seguent la davalado déu camin de Redessan, a
I”arrivado a la crousiero di Moulin, mi souveni se meton en brande e se prouduis coume
un encant dins matesto. Pér groupado lis annado escoulado me revenon en sautant a
fourro-bourro, a cavaleto, a péd-cauquet e tout aco danso, tout aco canto e tout aco crido
dins ma memori: « A quand lou pastrihoun, lou gardian, lou carreti€, lou rafi ?A quant
mi set an de sourdat, mi campagno d’ Africo, mi blessaduro alaguerro?

A quant mi quaranto ans de Paris, mi travai de jour e de niue ? A quant mis ilusioun,
mis espero e mi pantai? Pastre, pacan, vigjour de coumerci, biblioutecari, felibre, cigalié,
brandadié, parisen, bello-gardié tout aco n’en fai qu’ un talamen entrebouli dins ma testo
gue ié coumprene plus ren!

Li trafé de ma destinado me bouton dins li mouto: me cerque, me paupe, siéu-ti bén
iéeu?

Hél lou pichot Brisquimi ! mounte siés?

Soulet lou viél cementéri al’ abandoun me respond: Hou ! H6u! Hou!

